
sþ. 136. Tillaga til þingsályktunar
um notkun íslenzka fánans.

Frá Gunnari Thoroddsen og Sigurði Bjarnasyni.

Alþingi ályktar að lýsa yfir þeirri ósk og áskorun til allra landsmanna, að
efld sé og aukin notkun íslenzka fánans og virðing fyrir honum sem tákni hins
Íslenzka þjóðernis og fullveldis.

Alþingi ályktar að fela ríkisstjórninni að gera eftirfarandi ráðstafanir Í þessu
skyni:

1. Að hvetja bæjarstjórnir, sýslunefndir og hreppsnefndir um land allt og sem
fle.st félög og samtök, er vinna að menningar- og þjóðernismálum, til þess að
belta áhrifum sínum Í þá átt, að sem flestir íslendingar eignist íslenzkan fána,
komi sér upp fánastöngum og dragi íslenzka fáuann að hún á hátíðlegum
stundum.

2. Að hlutast til um eftir föngum, að jafnan sé fáanlegt í landinu við sann-
gjörnu verði nægilegt af fánastöngum og íslenzkum fánum Í réttum hlutföll-
um og réttum litum.

3. Að gefa út tilkynningu um fánadaga, þ. e. þá hátíðlsdaga ársins, sem sérstak-
lega er óskað, að allur landslýður dragi fána að hún.

4. Að vinna að undirbúningi löggjafar um íslenzka fánann.
Ríkisstjórninni er heimilt að greiða fé úr ríkissjóði til að standast kostnað við

framkvæmd þessarar alþingisályktunar.

Greinargerð.
Íslenzki fáninn er tákn hins íslenzka þjóðernis og fullveldis. Hann er boðberi

þess um erlend ríki og úthöf'in, hvarvetna þess, er íslenzk för sigla um sæ eða leggja
að landi. Hvar sem hann blaktir, vekur hann íslendinga til vitundar um þjóðerni
þeirra og blæs þeim í brjóst Íslenzkri þjóðrækniskennd.

Of fáir Íslendingar hafa skilið til fulls þýðingu fánans. Allt of fáir þeirra
eiga hinn fagra fána þjóðarinnar. Notkun hans þarf að auka, virðingu hans að
efla. Stjórnvöld landsins þurfa að eiga þátt sinn í þvi. Þessi þingsályktunartillaga
miðar til þess, að Alþingi rétti fram sína hönd til heilla og liðveizlu þessu mikil-
væga máli.


